             МОИТЕ ИСКУСТАВА  ОД РЕАЛИЗАЦИЈАТА НА ПРОГРАМАТА 
              ЗА ЈАЗИЧНА ПИСМЕНОСТ ВО ПОЧЕТНИТЕ ОДДЕЛЕНИЈА

Со обуката која се одржа во нашето училиште бевме воведени во програмата јазична писменост во почетните одд. Уште за време на обуката ,а и по нејзинотот  завршување започнав да ги применувам посочените стратегии,техники и вештини со цел да се постигне поголем квалитет на наставата по македонски јазик и да се подобрат постигањата на учениците по овој предмет.

Јазичната писменост ми понуди лепеза на техники кои ги употребувам во зависност од потребите на наставната содржина.При користењето на овие техники се забележува голема мотивираност на учениците , зголемен интерес и активност затоа што програмата го става ученикот во центарот на часот , а наставникот е тој кој насочува и помага. Дел од техниките учениците ги прифатија и реализираа многу лесно, додека за некои беше потребно да се повторат за да се добие успешна реализација.Со овие техники се овозможува развој на мисловниот процес кај учениците, поттикнување да не се задржуваме на основните нивоа на помнење и разбирање ,туку да се стремат кон повисоките нивоа на примена, анализа и создавање.Часовите се богати со активности со кои се подобруваат резултатите на учениците. Се зголеми самодовербата на учениците, нивната соработка кога работат во пар или група, но и натпреварувачкиот дух со цел да напишат подобар состав, да добијат повеќе бодови при бодирањето на нивните активности или можност да добијат Бинго.Програмата нуди подобрување не само на квалитетот на наставата и резултатите на учениците ,но исто така и во квалитетот на оценувањето.Преку инструментите за следење , бодовните листи, наставникот и учениците имаат прегледност во поставувањето на критериумите и добивањето на бодови кои водат кон соодветна описна оцена или подоцна бројчана.
Со еден збор активностите кои се дел од програмата се прифатени од учениците и нивната реализација ќе продолжи и понатаму ,се разбира ,секоја учебна година на едно повисоко ниво..

